
Til nemanda:
Bókin er byggð upp á glósum og litlum verkefnum. Áður er þú vinnur verkefnin skaltu lesa vel yfir glósurnar og leggja þær á minnið. 

Fallorð
· Fallorð beygjast í kyni, tölu og falli.

· Föllin eru fjögur, eitt aðalfall og þrjú aukaföll.

· Aukaföllin eru þolfall, þágufall og eignarfall.

1.verkefni

Greindu kyn og tölu undirstrikuðu orðanna.
Brauðið er á borðinu. Settu mjólkina inn í ísskáp. Börnin fóru út að ganga 

með hundinn. Kötturinn eignaðist fallega kettlinga.  Allar sætu stelpurnar 

eru með borða í hárinu. Ólafur skoraði tvö glæsileg mörk í leiknum.
2.verkefni

Greindu fall undirstrikuðu orðanna.
Jónas lærði smíði þegar hann var ungur maður. Konan hans er með rautt 

hár. Þau hjónin eiga tvær dætur og einn son. Krakkarnir eru í skóla.

3.verkefni

Gerðu hring um þau orð sem eru í aukafalli.
Ég á doppóttan kjól sem hangir á snaganum inni í skáp. Kýrin baulaði hátt 

á básnum sínum. Gömlu mennirnir ganga við staf. Sumir eiga ekki sjö 

dagana sæla. Bentu mér á hvar þú settir hringinn frá þér.
· Nafnorð eru eini orðflokkurinn sem bætir við sig greini.

· Nafnorð beygjast ýmist veikt eða sterkt.

· Nafnorð sem beygjast veikt enda á sérhljóði í öllum föllum eintölu.

· Nafnorð sem beygjast sterkt enda á samhljóði í eignarfalli eintölu.

4.verkefni

Gerðu hring um nafnorðin.
Hundurinn gelti hátt. Fallegi hesturinn minn er skjóttur. Áðan fór 
drengurinn til ömmu sinnar í heimsókn. Fuglinn gerði hreiður í stóra 

trénu í garðinum mínum snemma í vor. Grasið er grænt og vænt.
5.verkefni

Gerðu hring um nafnorðin sem beygjst sterkt.
hundur
blað

bók

tölva

penni

snjór

sjór

tala

rós

glas

kerti

api


6.verkefni

Gerðu lóðrétt strik milli nafnorðs og greinis.
myndin     stólarnir
     húsið     konurnar     blaðanna     stálið     flónin
· Nafnorð skiptast í sérnöfn og samnöfn.

· Flest nafnorð eru bæði til í eintölu og fleirtölu en einnig eru til eintöluorð og fleirtöluorð.

· Eintöluorð eru einungis til í eintölu og fleirtöluorð einungis í fleirtölu.

· Nafnorð eru ýmist hlutstæð eða óhlutstæð.

· Kenniföll nafnorða eru nefnifall eintölu, eignarfall eintölu og nefnifall fleirtölu.

7.verkefni

Hvaða orð eru bæði til sem sérnöfn og samnöfn?
þorskur
sóley

bolli
    
gaddur
rós
ól
oddur

8.verkefni

Gerðu hring um orðin sem eingöngu eru til í eintölu.

kæti     bolti     saga     hjálp     börur     hatur     ást     sykur     lýsi 
9.verkefni

Gerðu hring um orðin sem eingöngu eru til í fleirtölu.

Feðgar     dyr     hurð     buxur     mjólk     skáld     herðar    börur     ást

10.verkefni

Gerðu hring um hlutstæð orð.

blað   sorg   barátta    sími   hringing   bók   tré   venja   dugnaður   salur  

· Lýsingarorð stigbreytast flest.

· Stigbreyting getur verið regluleg eða óregluleg.

· Lýsingarorð standa oftast með nafnorðum.
· Stig lýsingarorða eru frumstig, miðstig og efsta stig.

· Lýsingarorð getur beygst bæði veikt og sterkt.

11.verkefni

Gerðu hring um lýsingarorðin.
Undarlegur maður gekk inn í dimmt húsið á meðan smávaxna barnið grét 
í gráu kerunni sinni. Kannski hafði það týnt nýja snuðinu sínu.
12.verkefni

Gerðu hring um lýsingarorðin sem stigbreytast óreglulega.
stór
hár
illur
 hár
þreyttur
venjulegur
brúnn
   
grunnur
13.verkefni

Stigbreyttu lýsingarorðin í því kyni sem gefið er upp.
stutt

_______________   _______________   _______________

snjáður
_______________   _______________   _______________

illur

_______________   _______________   _______________

gamall
_______________   _______________   _______________


14.verkefni

Lýsingarorðin eru gefin upp í frumstigi. Skráðu þau í efsta stigi.
blíð
________________

snúðugur
________________

ört
________________

glettið

________________

rauð
________________

bröndóttur
________________
15.verkefni

Gerðu hring um lýsingarorðin sem beygjast veikt.

Gamla húsið er fallegt. Stór strákur henti litla boltanum í mig. Farðu til 
sætu konunnar og réttu henni litla pakkann sem hún missti áðan.
· Greinirinn er hinn (kk.), hin (kvk.), hið (hk.).

· Greinirinn er oftast viðskeyttur nafnorðum en þá fellur h-ið brott og stundum einnig sérhljóðið.

16.verkefni

Skrifaðu setninguna upp og bættu greini á þau nafnorð sem hægt er.

Barn á að taka til í herbergi og ganga frá kubbum og dóti sem liggur á 
gólfi. Hundur geltir hátt þegar hann sá kött goma gangandi eftir götu.
___________________________________________________________
___________________________________________________________

___________________________________________________________

· Töluorð skiptast í frumtölur og raðtölur.

· Ef orð sem tákna fjölda geta bætt við sig greini teljast þau nafnorð.

· Raðtöluending kemur á tvo síðustu liði í talnasambandi en ekki hina liðina.

17.verkefni

Skrifaðu tölurnar með bókstöfum. Taktu vel eftir hvort talan er frumtala eða raðtala.

1 ________________
2. ________________
3. ________________ 
4 ________________
5. ________________
6. ________________ 
21 ____________________   231. _______________________________ 
3452 ______________________________________________________

· Fornafnaflokkarnir eru sjö (sex). 
· Fornöfn eru ýmist notuð með öðrum fallorðum eða til að forðast endurtekningar.

· Ábendingarfornöfnin eru: sá, þessi, hinn.

· Spurnarfornöfnin eru: hver, hvor, hvaða, hvílíkur.

· Afturbeygt fornafn er ekki til í nefnifalli en er í hinum föllunum: sig, sér, sín.

· Persónufornöfnin eru: ég (1.p.), þú (2.p.), og hann, hún, það (3.p.).

· Óákveðin fornöfn eru fjölmörg og best er að muna þau í vísu:


                  Annar, fáeinir, enginn neinn,

                  ýmis, báðir, sérhver.

                  Hvorugur, sumur, hver og einn,

                  hvor og nokkur, einhver.

· Eignarfornöfnin eru minn, þinn, sinn, vor

· Tilvísunarfornöfnin eru sem og er. Sumir málfræðingar telja sem og er til samtenginga.

· Fornöfnin eitthvert, nokkurt og sérhvert eru notuð hliðstæð en  eitthvað, nokkuð og sérhvað sérstæð.

· Einn er fornafn þegar hægt er að setja nokkur í stað þess.

18.verkefni

Finndu fornöfnin í textanum og flokkaðu skráðu undirflokkinn fyrir ofan þau.
Ýmsir menn hafa komið að orði við mig og beðið um að ég fari með þeim í 
fjallgöngu. Mig langar ekki mjög mikið en þeir segja mér að kunnátta mín 
sé svo mikil að enginn geti komið í minn stað. 

19.verkefni

Skrifaðu setningu með fornafninu sem gefið er upp í því kyni, tölu og falli sem beðið er um.
minn (kvk.et.nf.) 
___________________________________________________________

sá (kk.et.þf.)

___________________________________________________________
hvor (hk.et.nf.)

___________________________________________________________

sinn (kk.ft.ef.)

___________________________________________________________

enginn (kvk.ft.þgf.)

___________________________________________________________

ég (ft.ef.)

___________________________________________________________
Óbeygjanleg orð
· Smáorð beygjast ekki.

20.verkefni

Strikaðu undir smáorðin í textanum og greindu orðflokk þeirra.

Jón er ekki á lyfjum og hefur aldrei verið það. Hver sagði að hann væri 
það? Ég man hvenær þú sagðir mér frá húsinu sem brann. Mér finnst að 
þú ættir að fara með okkur til Hafnarfjarðar en ekki í Kópavoginn. 

· Forsetning stýrir falli á því orði/orðum sem stendur með henni.

· Að stýra falli merkir að setja í aukafall.

21.verkefni

Gerðu hring um forsetningarnar og segðu hvaða falli þær stýra.

Jóna talaði um fallegu peysuna sína. __________

Barnið ætlar til afa síns á morgun. __________   __________ 

Við gengum kringum vatnið í fyrradag. __________   __________

Var enginn pakki til mín? __________   

Ég á inni stóran greiða hjá þér. __________   __________

· Upphrópun er eitthvað sem hrópað/sagt er í undrun, gleði eða á annan tilfinningaþrunginn hátt. Hæ, hó, ha, uss...

22.verkefni

Skrifaðu setningu sem byrjar á upphrópun. Ekki nota upphrópanirnar sem gefnar eru upp hér að ofan.

___________________________________________________________

· Samtenging tengir saman orð, orðasambönd eða setningar.

· Samtenging getur verið einyrt (eitt orð) eða fleiryrt (tvö orð eða fleiri).

23.verkefni

Gerðu hring um samtengingar.
Gerðu eins og ég bið þig og það strax. Þú átt ekki að vera með frekju og 
yfirgang. Ég hætti því þegar ég vil það sjálf. Þú þarf að læra vel til þess að 
verða góður. Ég er stelpa en ekki strákur. Viltu mjólk eða vatn?

· Nafnháttarmerki er aðeins eitt orð: að.

· Að er aðeins nafnháttarmerki þegar það stendur á undan sögn í nafnhætti.

24.verkefni

Gerðu hring um nafnháttarmerki.

Jónas ætlar að fara að lesa nýja bók. Hann sá að bókin hafði bilaðan kjöl 
og bað mömmu sínu um að laga hana. Ég held að þú sér ekki með réttu 
ráði að ætla að líma svarta bók með rauðu límbandi. Ég þrái að fara heim.

· Atviksorð eru orð sem standa með sögnum, lýsingarorðum eða öðrum atviksorðum og kveða nánar á um merkingu.

· Atviksorð eru flokkuð eftir tilgangi sínum í tíðaratviksorð, spurnaratviksorð, háttaratviksorð og staðaratviksorð.

· Atviksorð svara því hvenær, hvernig, hvar, hvers vegna eittvað gerist.

· Til að finna út hvort orð er lýsingarorð eða atviksorð er gott að setja orðin gott og vel í stað vafaorðsins. Ef passar að setja vel er orðið atviksorð.

· Sum atviksorð geta stigbreytst.

25.verkefni

Gerðu hring um atviksorðin.
Þú ættir ekki að sitja úti í svona vondu veðri. Er aldrei friður fyrir þér? 
Farðu þangað og sestu. Þarna vil ég ekki vera. Inni er hlýtt og gott. 
Vandaðu þig og talaðu fallega. Núna er í lagi að hætta. Líttu upp.
Sagnorð
· Sagnir í persónuhætti breytast ef skipt er um tíð, tölu eða persónu í setningu. Það getur þó orðið að prófa allar persónurnar. Ég kaupi, þú kaupir, hann kaupir, við kaupum, þið kaupið, þeir kaupa.

· Sagnir í fallhætti breytast ekki þótt skipt sé um persónu eða tíð í setningu.  Jón er að kaupa fisk. Jón var að kaupa fisk.
26.verkefni

Gerðu hring um sagnir í persónuhætti.
Börnin leika sér. Gunna var í sinni sveit. Ég ætla að fara heim. Hver kom 
gangandi. Þú hefur ekki sagt mér satt. Hver ætlar að baka köku og brauð.

· Sagnir í framsöguhætti eru ,,venjuleg” nútíð og þátíð – geta einnig verið spurningar.

· Sagnir lenda í viðtengingarhætti ef orðið þótt er sett á undan þeim. Hér kemur oft fram einhver vafi í setningunni.

· Sagnir í boðhætti virðast einhvers konar skipun og eru aðeins til í 2.p. et. og ft.

· Sagnir lenda í nafnhætti ef að er sett á undan þeim. Þetta orð verður þó ekki að standa á undan sögn í nafnhætti.
· Sagnir í lýsingarhætti nútíðar enda alltaf á – andi. Lh.nt. getur orðið að nafnorði sbr: Leigjandinn minn er útlendingur.

· Sagnir í lýsingarhætti þátíðar myndast með hjálparsögn og beygjast í kyni, tölu og föllum. Lesin bók, lesnar bækur, lesinn bæklingur, lesið orð.

27.verkefni

Greindu hátt sagnanna.
Ég ætla að vinna öll verkefnin og vanda mig við þau. Sumir eru alltaf 
hlustandi á útvarp eða eitthvað annað á meðan þeir eru að læra. Þú ert 
ekki búinn að læra allt sem þér var sett fyrir heima. Haltu áfram að læra.

· Til að finna persónu og tölu sagna skal spyrja hver framkvæmi það sem sögnin segir. Sögin er í sömu persónu og sá sem framkvæmir. Ég/við  ( 1.p. et./ft.; þú/þið  (2.p. et./ft.; hann/þeir, hún/þær, það/þau  (3.p. et./ft.   

· Frumlag getur verið samsett: Jóa og Jói skauta ( þau skauta ( 3.p. ft.

· Ópersónulegar sagnir eru alltaf greindar sem 3.p. et.

· Aðeins er hægt að greina persónu og tölu sagna í persónuhætti.

28.verkefni

Greindu persónu sagnanna.
Dísa vann ( ________ ) tvær milljónir í lottóinu. Þú ættir ( ________ ) að 
vanda þig betur. Jóna og Gunna eru ( ________ ) systur. Við erum 
( ________ ) báðar rauðhærðar. Dagurinn leið ( ________ ) mjög hratt. 
Bíddu ( ________ ) eftir mér. Á ( ________ ) ég að gæta bróður míns.
· Þegar sagnir eru í germynd er áhersla á gerandann.

· Þegar sagnir eru í þolmynd er áhersla á þolandann

· Hægt er að bæta aftan við þolmyndarsetninguna …af einhverjum.

· Sagnir í þolmynd myndast með því að nota hjálparsögn.

· Sagnir í miðmynd bæta –st við germyndina.

· Passa verður upp á að rugla ekki saman sögnum í miðmynd og sögnum í 2.persónu því þær enda stundum á –st. 

29.verkefni

Greindu mynd sagnarinnar.
Stína lánaði mér bók. ________ 
Bókin var látin á hilluna. ________

Stelpan kyssti strákinn. ________
Þú sést illa í myrkrinu. ________

Þú átt fallegt hárband. ________
Hundurinn var rekinn út. ________

· Kennimyndir veikra sagna eru þrjár en fjórar hjá sterkum.

· Sterkar sagnir eru endingarlausar í þátíð.

· Í kennimyndabeygingu sterkra sagna koma fram hljóðskipti.

· Veikar sagnir enda á –aði, –ði, –di, –ti í þátíð.

· Allar nútíðarmyndir sagna eru myndaðar af fyrstu kennimyndinni.

30.verkefni

Gerðu hring um veikar sagnir.
saga

taka

baka

aka

raka

vaka

búta

tína

lesa

láta

drekka
lofa
31.verkefni

Beygðu sagnirnar í kennimyndum og mundu að athuga hvort um veika eða sterka sögn er að ræða.

saga
______________________________________________________

taka
______________________________________________________

baka
______________________________________________________

aka
______________________________________________________

raka
______________________________________________________

vaka
______________________________________________________

32.verkefni

Hvaða hljóðskipti koma fram í kennimyndabeygingu sagnanna?

fara
__________________

líta
__________________
taka
__________________

spinna__________________

renna__________________

vera
__________________

· Ópersónulegar sagnir taka með sér ,,frumlag” í aukafalli.

· Ópersónulegar sagnir breytast ekki þótt skipt sé um persónu.

· Ópersónulegar sagnir breytast þó þegar skipt er um tíð eins og sagnir í persónuháttum.

· Ópersónulegar sagnir standa alltaf í 3.p. et.

· Gættu þess að rugla ekki sögnunum að kvíða og hlakka saman við ópersónulegar sagnir.

33.verkefni

Gerðu hring um ópersónulegar sagnir.
Mig langar ekki að fara með þér í sund í dag. Á morgun vil ég þó 
gjarnan bæði synda og skokka. Mig dreymir um að verða söngkona. 
Þér ætti ekki að finnast þú mislukkuð sagði stelpan við vin sinn. 
Hlakkar þú til að fá helgarfrí? Ég kvíði því ekki var svarað. 
· Í sagnasambandi eru tvær eða fleiri sagnir sem mynda heildarmerkingu.  
34.verkefni

Gerðu hring um sagnasambönd.
Jón er bæði góður að tala og syngja. Hann hefur sungið í kór í mörg ár. 
Viltu koma með mér á tónleika? Ég hef ekki mikinn áhuga á því.

· Þegar notuð er hjálparsögn með aðalsögn er hjálparsögnin í persónuhætti en aðalsögnin í fallhætti.

· Algengustu hjálparsagnirnar eru: hafa, vera og verða.

35.verkefni

Gerðu hring um hálparsagnirnar og greindu hátt þeirra.
Ég hef ekki hugmynd um hvert Jón fór. Ég er að fara heim. Þú verður að 
koma með mér. Hver hefur bitið í snúðinn minn. Ég var að borða hann.
· Sögn kallast áhrifssögn ef hún stýrir falli.

· Fallorðið sem stendur með áhrifssögn er í aukafalli.

· Fallorðið sem áhrifssagnir taka með sér kallast andlag.

· Áhrifslaus sögn stýrir ekki falli og tekur því með sér fallorð í nefnifalli.

· Áhrifslausar sagnir taka með sér sagnfyllingu.

36.verkefni

Gerðu hring um áhrifssagnir.
Ég borða brauð. Jóna er kennari.  Viltu sjá boltann. Ég heiti Þór. Þú 
átt fallegan bíl. Réttu mér vatnskönnuna. Konan missti diskinn.
· Sjálfstæð sögn segir fulla hugsun ásamt því orði sem ákvarðar persónu hennar.

· Ósjálfstæð sögn verður að hafa eitthvað fleira með sér en frumlagið.

37.verkefni

Gerðu hring um sjálfstæðar sagnir.

Jóna syngur vel. Þór átti sælgæti. Síminn hringdi. Barnið grét hátt og 
lengi. Óli brosir fallega. Ég er í tölvuleik. Viltu setja þvottinn í vélina.

Setningafræði

· Frumlag er fallorð í nefnifalli sem er, gerir, eða verður það sem sögnin segir.

· Til að finna frumlagið skal spyrja hver framkvæmir það sem sögnin segir.

38.verkefni

Gerðu hring um frumlagið.
Dóra lagði dúkkuna í rúmið. Sóley ber út blöð. Hrafninn er svartur. Grasið 
sprettur vel í rigningunni. Synir og sonarsynir prestsins mættu á 
ættarmótið. Sölvi hætti við bílakaupin. Syngur söngvarinn vel?
· Andlag er fallorð í aukafalli sem stendur með áhrifssögn.

· Sagnfylling er fallorð í nefnifalli sem stendur með áhrifslausri sögn og fyllir upp í merkingu hennar.

39.verkefni

Strikaðu undir áhrifssagnir og láttu ör benda á andlagið.
Barnið braut glasið. Kjartan sýndi mér fallegt málverk. Settu  blýantinn á 
borðið. Viltu gefa mér tyggjó? Sólin er hátt á lofti. Hjónin gáfu syni sínum 
bíl. Strákurinn ryksugaði herbergisgólfið. Læknirinn læknaði sjúklinginn.
40.verkefni

Strikaðu undir áhrifslausar sagnir og gerðu hring um sagnfyllinguna.

Ég heiti Guðbjörg. Þröstur er smiður. Jónas þykir mjög duglegur drengur. 

· Forsetningarliður er forsetning ásamt þeim fallorðum sem hún stýrir.

41.verkefni

Gerðu hring um forsetningarnar í textanum og strikaðu undir forsetningarliðinn.
Í dag fer ég til Akureyrar með flugvél frá Flugfélagi Íslands. Barnið er í 
rauðri peysu. Er þessi pakki til mín. Viltu setjast hjá mér. Komstu vegna 
mín? Færðu stólinn að veggnum. Bættu ekki gráu ofan á svart.

· Í beinni ræðu er haft orðrétt eftir einhverjum.

· Í óbeinni ræðu er sagt frá því sem einhver annar hefur sagt án þess að hafa það orðrétt eftir.

· Í óbeinni ræðu er notaður viðtengingarháttur.

42.verkefni

Breyttu óbeinni ræðu í beina ræðu.
Þrúður sagði að hún ætti fallega sokka.

___________________________________________________________

Örn bað Jónas að koma með sér á fótboltaleikinn.


_____________________________________________________

Arnar spurði hvort mér þætti ostur góður.

_____________________________________________________
Rannveig sagði að sjoppan væri lokuð.


_____________________________________________________________________

Orðmyndun

· Rót er merkingarkjarni hvers orðs.

· Rót er oftast eitt atkvæði.

· Hljóðbreytingar geta komið fram í rót.

· Ef orð er samsett hefur það fleiri en eina rót.

43.verkefni

Gerðu hring um hverja rót.
bílstóll
hundur
frakki

köflóttur
bókarskrudda

stelpulegur

rauðröndóttur
óþægur
grasbali
fundur

· Forskeyti er orðhluti sem bætist framan við rót.

· Viðskeyti er orðhluti sem bætist aftan við rót.

44.verkefni

Gerðu hring um forskeyti en kassa um viðskeyti.
alvitur

torkennilegur
bílstóll

mishæðóttur 
forfaðir

óbeyttur
dílóttur
málari

örþreyttur

stráklingur

· Rót ásamt forskeyti og viðskeyti mynda stofn orða.

· Stofn er sá hluti orðsins sem helst óbreyttur í öllum beygingarmyndum þess.

· Stofn sagnorða finnst í nafnhætti en taka þarf burt nafnháttarendinguna –a: les-a.

· Hægt er að finna stofn sagna í boðhætti en gæta þarf að því að persónuendingin sé ekki með: far þú, far-ðu.

· Stofn nafnorða finnst í þolfalli eintölu: um hest.

· Ef nafnorð beygist veikt þarf að taka burt sérhljóðaendinguna til að sjá stofninn.

· Stofn lýsingarorða finnst í kvenkyni, eintölu nefnifalli.

45.verkefni

Skráðu stofn orðanna.
stóll 

__________________
morgunn
__________________

penni

__________________
hani

__________________

laga

__________________
sofa

__________________

sætur

__________________
fallegt

__________________

· Beygingarending bætist aftan við stofn.

· Þegar orð eru samsett og fyrra orðið er í eignarfalli telst eignarfallsending hluti af stofninum enda helst hún þá í öllum beygingarmyndum orðsins.

46.verkefni

Gerðu hring um beygingarendingar.
hattur

jökull

íbúðir

bananar
kona

læknir

· Orð eru kölluð samsett orð ef þau innihalda tvær eða fleiri rætur.

47.verkefni

Gerðu hring um hverja rót.
boltaleikur

blómapottur
nálar

lyfjaverð
hjólastóll
Hljóðfræði

· Sérhljóð eru hljóð sem segja nafnið sitt sjálf.

· Sérhljóðin skiptast í einhljóð og tvíhljóð.

· Einhljóðin eru 8 – a, e, i/y, í/ý, o, u, ú, ö.

· Tvíhljóðin eru hljóðin sem táknuð eru með tveimur stöfum og hljóðin sem við segjum þegar við finnum til – au, ei/ey, á, æ, ó.

· Samhljóð eru hljóðin sem hægt er að stafa – s, k, p … ess, ká, pje
48.verkefni

Gerðu hring um orð sem byrja á samhljóði.
hjól
kjóll
penni
    stíll
   fata    askja    ausa   fíll   bolli   ýsa    ufsi   ás

49.verkefni

Gerðu hring um orð sem byrja á sérhljóði.
gítar    ís    illska   snjór    ár   mynd   öl   eyja   auður   gras   ostur   ótti

50.verkefni

Gerðu hring um orð sem byrja á tvíhljóði.
óviti   ormur    ausa   eyja   ímyndun   öryggi   alvitur    úrvinda   urmull
· Sunnlendingar bera fram lokhljóðin b,d,g (linmæli) þar sem Norðlendingar bera fram lokhljóðin p,t,k (harðmæli) þ.e. á eftir sérhljóði inni í orði ef á eftir því fer einungis einn samhljóði.

· Það kallast raddaður framburður þegar l, m, n eru rödduð á undan fráblásnum lokhljóðum: bolti.
51.verkefni

Gerðu hring um p,t,k á þeim stað í orðunum sem Sunnlendingar myndu bera fram b, d, g hljóð en Norðlendingar p, t, k.
hatur    hattur  kaka    tapa  tappi   saka   takki  sekur   sekkur   rati   læti
52.verkefni

Gerðu hring um þau orð þar sem greina mætti raddaðan Norðlenskan framburð.
haltur      hampur     mannskapur   sandur    sönglandi    sakleysi   mjólk

· Það kallast hljóðskipti þegar sérhljóð skiptast á í áhersluatkvæðum sterkra sagna (fyrsta atkvæði orðs er áhersluatkvæði).

· Það kallast klofning þegar e klofnar í ja eða jö.  

· Það kallast i-hljóðvarp þegar hljóð breytist í annað hljóð vegna áhrifa frá i.  

· Algengustu i-hljóðvörpin breyta hljóðum í y eða æ og sést þetta gjarnan þegar viðtengingarháttur þátíðar myndast. 

· Stafsetnigarreglur sem byggja á i-hljóðvarpi kallast y, ý, ey-reglur 

· Það kallast u-hjóðvarp þegar a breytist í ö eða u fyrir áhrif frá u.

53.verkefni

Greindu hvaða hljóðbreytingar koma fram í orðunum.
ljós – lýsa

__________

sumar – sumur
__________


kaupa – keypti
__________

fell -  fjall 

__________


sómi – sæma
__________

renna – rann

__________

barn – börn

__________

sonur – synir
__________


fara – fór

__________

líta – leit 

__________

Ritun

Til þess að byggin texta sé í lagi þarftu að huga að hafa:
· upphaf, meginmál og niðurlag afmarkað, a.m.k. með puntkum.  

· efni skipulega fram sett og í góðu röklegu samhengi.

Til þess að efnistök séu í lagi þarftu að:

· fjalla aðeins um það sem kemur málinu við.

· taka afstöðu til efnisins.

· hafa góða röksemdafærslu.

· taka dæmi sem eiga vel við efnið.

· reyna að hrífa lesandann.

Málfar og stíll eru í lagi þegar:
· setningaskipan er í lagi og orðaröð góð.

· lengd málsgreina er ekki of mikil

· punktar eru notaðir eðlilega og forðast að tengja of mikið saman með samtengingum.

· málvillur eru mjög fáar og helst engar.

· stafsetning er í lagi.
Frágangur er í lagi þegar:

· Skipt er í efnisgreinar.

· Spássíur eru hæfilega breiðar.
· Ekkert krot sést.
· Þú vandar skriftina þína.
54.verkefni

Skrifaðu 150-200 orða ritun um eitt af eftirfarandi. Vandaðu þig og taktu tillit til þeirra atriða sem nefnd eru hér að ofan.
a) Unglingar ættu að fá vasapeninga.
b) Færa ætti bílprófið upp í 18 ár.

c) Lengja ætti sumarfríið í skólum í fjóra mánuði.  d) Banna ætti skóla eftir hádegi.
e) Fækka ætti fögum í skólum og leggja niður próf.

